
 Ushbu maqolada bo‘lajak texnologik taʼlim fani 

o‘qituvchilarini kasbiy pedagogik faoliyatini tubdan islox 

qilish va kasbiy kompetentligini oshirish ularga qo‘yilgan 

talablar xaqida tushuncha berilgan. Oliy taʼlim 

muassasasilarida ularning kasbiy va shaxsiy kamolotini 

taʼminlash uchun zarur pedagogik shart-sharoitlarni 

yaratish, texnologik taʼlimi o‘qituvchilarini tayorlash 

mazmuni va tuzilmasini modernizatsiyalash orqali 

mutaxassis kompetentligini shakllantirishning asosiy 

maqsadi belgilab berilgan. 

Respublikamizda taʼlim tizimini takomillashtirish orqali har tomonlama yetuk, 

barkamol, mustaqil fikrlashga qodir, irodali, fidoiy va tashabbuskor kadrlarni tayyorlashga 

katta eʼtibor berilayapti. Hozirgi davrda ishlab chikarishda texnika va texnologiyalarning 

yangilanayotganligi, ilm va fanning jadal taraqqiyoti mutaxassis kadrlardan o‘z bilimlarini 

mustaqil va muntazam ravishda chuqurlashtirib, yangilab, to‘ldirib va kengaytirib borishni 

talab etadi. «Kadrlar tayyorlash milliy dasturi” ni ro‘yobga chiqarish O‘zbekistonning xalqaro 

talablardagi zamonaviy taraqqiyotini taʼminlay oladigan dadil, mustaqil, ijodiy tafakkurli, 

malakali, bilimli mutaxassis, ayni paytda shaxsiy insoniy sifatlari shakllangan barkamol 

kadrlarni tayyorlash maqsadini ko‘zlaydi.Yangilangan taʼlim tizimini joriy etishda xar bir 

bo‘lajak o‘qituvchining o‘z faniga va barkamol avlod taʼlim-tarbiyasiga oid kasbiy 

kompetentligini shakllantirish va ularni pedagogik faoliyatda izchil qo‘llay bilish mahoratiga 

ega bo‘lishi bugungi kunning muxim talabidir. Texnologik taʼlim o‘qituvchisini kasbiy-

pedagogik tayyorlash sifatini tubdan oshirish uning mazmuni bilan bevosita bog‘liqdir. 

Pedagogik kadrlar tayyorgarligi sifatini sezilarli darajada oshirish uchun pedagogik va texnik 

bilimlar sintezini taʼminlash zarur. Texnologik taʼlimi o‘qituvchisini kasbiy shakllantirish 

pedagogik va texnik bilimlarni fan, taʼlim, texnika, texnologiya va ishlab chiqarish iqtisodiyoti 

sohalaridagi o‘zgarishlarga asoslangan integratsiyasi taʼlim jarayonining samaradorligini 

taʼminlashga xizmat qiladi. Ushbu jarayon texnologik taʼlim fani o‘qituvchisini tayyorlash 

mazmunini asoslash va kasbiy kompetentligini shakllantirish texnologiyasini yaratishda 

muayyan o‘zgarishlarni amalga oshirish zaruriyatini keltirib chiqaradi. 

Bo‘lajak texnologik taʼlim o‘qituvchilarini kasbiy kompetentligini shakllantirish, oliy 

taʼlim muassasasilarida ularning kasbiy va shaxsiy kamolotini taʼminlash uchun zarur 

pedagogik shart-sharoitlarni yaratish, texnologik taʼlimi o‘qituvchilarini tayyorlash mazmuni 

file:///D:/Work/Innovative%20Academy/Innovative%20Academy%20journals/EJAR/Main%20documents%20-%20Asosiy%20fayllar/www.in-academy.uz


 
Innovative Academy Research Support Center 

UIF = 8.2 | SJIF = 6.051 www.in-academy.uz 

Volume 3 Issue 2, Part 2 February 2023                      ISSN 2181-2888  Page 131 

EURASIAN JOURNAL OF SOCIAL SCIENCES, 

PHILOSOPHY AND CULTURE 

va tuzilmasini modernizatsiyalash, psixologik-pedagogik sharoitlarini aniqlash hamda uning 

sifatini nazorat qilish va baholash mexanizmini ishlab chiqish orqali mutaxassis 

kompetentligini shakllantirishning asosiy maqsadini belgilaydi.  

Taʼlim jarayonini takomillashtirishning muhim omili oliy taʼlim tizimida texnologik 

taʼlimi o‘qituvchilarini kasbiy kompetentligini yuqori darajada shakllantirilishi bilan uzviy 

bog‘liq. Shu sababli, zamonaviy taʼlim texnologiyalari imkoniyatlaridan hamda yaratilayotgan 

o‘quv uslubiy majmualardan unumli foydalanish negizida texnologik taʼlimi o‘qituvchilari 

kasbiy kompetentligini shakllantirish jarayonining nazariy hamda amaliy asoslarini yaratish 

dolzarb vazifalardan biri ekanligini belgilaydi. Shu munosabat bilan texnologik taʼlimi 

o‘qituvchilarini oliy taʼlim muassasasida tayyorlash davridan talab qilinadigan kasbiy 

kompetentlik darajasini taʼminlaydigan yangicha yondashuvlarni ilmiy asoslash dolzarb vazifa 

bo‘lib kelmokda. Mutaxassislarni kasbiy jihatdan tayyorlash borasida xorijiy mamlakatlarda 

amalda bo‘lgan taʼlim mazmunini bevosita o‘rganishi shuni ko‘rsatdiki, g‘arb mamlakatlarida 

egallaydi. Respublikamizning milliy taʼlim tizimi mohiyatiga ko‘ra taʼlim mazmunining 

minimal talablari bilim, ko‘nikma va malakaga asoslanadi. Agarda «kompetent” va 

«kompetentlik” tushunchalarining etimologik taxliliga nazar tashlasak, ular tasodifan yuzaga 

kelmaganligini anglash mumkin. Kompetentlik talaba tomonidan aloxida bilim va malakalarni 

egallanishini emas, balki har bir mustaqil yo‘nalish bo‘yicha integrativ bilimlar va 

harakatlarning o‘zlashtirilishini nazarda tutadi. Bitiruvchilarning kasbiy tayyorgarligi 

darajasiga qo‘yiluvchi talablar nuqtai nazaridan kompetentlik talabalarning muayyan 

vaziyatlarda bilim, malaka va faoliyat usullari to‘plamini maqsadga muvofiq qo‘llash 

qobiliyatini anglatadi. Kompetentlik - bu talabaning shaxsiy va ijtimoiy ahamiyatga ega kasbiy 

faoliyatni amalga oshirilishi uchun zarur bo‘lgan bilim, ko‘nikma va malakalarning egallanishi 

hamda ularni kasbiy faoliyatda qo‘llay olishi bilan ifodalanadi. Mazkur fanda «kompetentlik” 

tushunchasining mohiyati ham to‘la ochiladi, u quyidagi ikki ko‘rinishda namoyon bo‘ladi: 

kompetentlik talabalarning shaxsiy sifatlari hamda kasbiy sohaning tayanch talablari sifatida 

shakllantiriladi. Taʼlim mazmunining o‘quv rejadagi fanlar bloklari (barcha fanlar uchun), 

fanlararo (fanlar to‘plami uchun) va predmetli (maʼlum bir fan uchun) tarzda guruxlanganligi 

bois quyidagi uch darajani namoyon etuvchi kompetentlikni eʼtirof etib o‘tamiz: – tayanch 

kompetentlik (taʼlimning gumanitar, ijtimoiy-iqtisodiy mazmuniga ko‘ra); – fanlararo 

kompetentlik (umumkasbiy tayyorgarlikning o‘quv fanlari va taʼlim bloklarining maʼlum 

doirligiga ko‘ra); – bitta predmet(fan) bo‘yicha kompetentligi (maxsus o‘quv fani doirasida 

aniq va maʼlum imkoniyatga egaligiga ko‘ra). Shunday qilib, tayanch kompetentlik oliy 

pedagogik taʼlimning har bir bosqichi uchun taʼlim bloklari va o‘quv fanlari darajasida 

aniqlanadi. Tayanch kompetentlik tartibini belgilashda kasbiy pedagogik taʼlimning asosiy 

maqsadlariga muvofiq ijtimoiy va shaxsiy tajribaning mohiyati, ijtimoiy jamiyatda kasbiy 

faoliyatni tashkil etish jarayonida xayotiy ko‘nikmalarni ushbu nuktai nazardan ular quyidagi 

kompetentlik turlariga bo‘linadi:  

1.Yaxlit-mazmunli kompetentlik.  

2. Ijtimoiy-madaniy kompetentlik.  

3. O‘quv-bilish kompetentligi.  

4. Axborot olish kompetentligi.  

5. Kommunikativ kompetentlik.  

6. Ijtimoiy-faoliyatli kompetentlik.  

7. Amaliy faoliyatga oid kompetentlik 

Mutaxassisni tayyorlashning bo‘lajak kasbni egallash bo‘yicha o‘quv va bilish faoliyatini 

o‘z ichiga oladigan meʼyoriy modelini ko‘rib chiqish maqsadga muvofiqdir. U oliy taʼlim 

muassasasi bitiruvchisi tegishli yo‘nalish va tayyorgarlik darajasining malakaviy 

xarakteristikasida ifodalangan va ilmiy asoslangan bilim, ko‘nikma va malakalar shaxsning 

kasbiy muhim xislatlari tarkibini aks ettiradi. Jumladan, texnologik taʼlimi yo‘nalishi bo‘yicha 

o‘qituvchi malakasini olgan oliy talim muassasasi bitiruvchisi: davlat taʼlim standartlari 

talablariga muvofiq ravishda pedagogik faoliyat olib borishga tayyor bo‘lishi, yuqori nazariy 

va amaliy tayyorgarlik darajasini taʼminlaydigan zamonaviy o‘qitish texnologiyalaridan 

foydalanishi, taʼlim dasturlarini ishlab chiqishda ishtirok etishi, ularni o‘quv rejasi va o‘quv 

jarayoniga muvofiq ravishda to‘la xajmda amalga oshirilishi uchun masʼul bo‘lishi, taʼlim 

oluvchilarning bilim, ko‘nikma va malakalarini nazorat etishni tashkil etishi, olingan 

bilimlarni amaliy faoliyatda qo‘llashga ularni tayyorlashi va taʼlim oluvchilarning mustaqil 

ishlarini nazorat qilishi, aniq o‘quv fani o‘quv-metodik jihozlanishining bazasini yaratishi; 

taʼlim muassasasining ilmiy-metodik faoliyatida ishtirok etishi, guruh raxbari vazifasini 

bajarishi, taʼlim oluvchilar bilan tarbiyaviy ishni tashkil etishi va o‘tkazishi, o‘quv rejalari va 

dasturlarining taʼlim oluvchilarning huquqlari va erkinliklariga rioya etishi, o‘z kasbiy 

malakasini oshirishi lozim. 

